
Në këtë botim do të gjeni të dhëna statistikore nga puna e sektorëve të veçantë në AMP, lajme 
nga aktivitete të ndryshme të zhvilluara në kuadër të përgjegjësive ligjore, si edhe 

informacione të tjera për mediat dhe publikun. 

TRAJNIMI MBI HETIMIN E KRIMIT, MINISTRI HOXHA: TRUPË 
PROFESIONISTE NË PËRPUTHJE ME PRITSHMËRITË E PUBLIKUT 
 
Agjencia e Mbikëqyrjes Policore në bashkëpunim me Ministrinë e Brendshme dhe Ambasadën 
e SHBA-së në Tiranë zhvilluan në muajin Nëntor 2024 ceremoninë e certifikimit të punonjësve 
të AMP-së, të trajnuar me ndihmën e ICITAP në fushën e hetimit të krimeve. 
 
Në partneritet me Departamentin e Drejtësisë të SHBA, përmes programit ICITAP, Agjencia 
trajnoi përmes një moduli 3-javor një grup prej 29 punonjësish të saj në fushën e hetimit të 
krimit. Ky program, i konceptuar për herë të parë në vitin 2022, synoi të rrisë aftësitë e 
Oficerëve të Policisë Gjyqësore dhe të zbatimit të ligjit në hetimin e krimeve, duke përmbushur 
standardet kombëtare.  

I mbështetur nga Ministria e Brendshme, ky kurs ka trajnuar mbi 160 oficerë, duke krijuar 
kapacitete profesionale të standardeve më të larta në zbatimin e ligjit në Shqipëri, si një nismë 
për më shumë llogaridhënie në rrugën drejt integrimit në BE. 

Gjatë ceremonisë së certifikimit, Ministri i 
Brendshëm Ervin Hoxha falënderoi Ambasadën 
e SHBA-së në Tiranë, e posaçërisht 
përfaqësuesit e ICITAP, për angazhimin dhe 
bashkëpunimin e shkëlqyer në funksion të rritjes 
së kapaciteteve profesionale të strukturave të 
zbatimit të ligjit në varësi të Ministrisë së 
Brendshme. Ai tha se certifikimi i punonjësve të 
Agjencisë së Mbikëqyrjes Policore (AMP) do të 
ndiqet nga grupe të tjera dhe është një vlerë e 
shtuar për strukturat, në funksion të mbikëqyrjes 
policore. Synimi final është të krijojmë një trupë 
profesioniste, me integritet të lartë, në përputhje 
me pritshmëritë e publikut.

Nga ana e saj, E Ngarkuara me Punë Nancy VanHorn tha se pritshmëritë që publiku shqiptar 
ka për reformën në drejtësi dhe për punën e AMP-së dhe kolegëve të saj në fushën e zbatimit 
të ligjit janë shumë të larta dhe kjo ndodh për shkak se tashmë janë prodhuar rezultate të 
shkëlqyera. “Sa herë takohem me zyrtarë të qeverisë, një nga gjërat që theksoj vazhdimisht 
është se reforma në drejtësi është e pakthyeshme. E them këtë sepse Shtetet e Bashkuara e 
besojnë atë dhe besojnë te ju”, tha Vanhorn. 

ICITAP I DHURON AMP-SË SISTEMIN E MENAXHIMIT TË 
ÇËSHTJEVE (CMS) NË VLERËN 1.2 MILION DOLLARË

 
 

 

 

 

 

 

 

 

Në muajin Tetor 2024, përfaqësues të Ambasadës së SHBA nga Byroja e Departamentit të 
Shtetit për Çështjet Ndërkombëtare të Narkotikëve dhe Zbatimit të Ligjit (INL) dhe Programi 
Ndërkombëtar i Departamentit të Drejtësisë i Ndihmës për Trajnimin për Hetimet Penale 
(ICITAP) iu bashkuan Drejtorit të Përgjithshëm të agjencisë Florian Sulejmani për dhurimin 
dhe dorëzimin si ndihmë teknike të Sistemit të Menaxhimit të Çështjeve (CMS) tek AMP. Që 
nga viti 2020, Shtetet e Bashkuara kanë ofruar ndihmë teknike, trajnime dhe mentorim për 
AMP-në në mbështetje të misionit për të çuar përpara mbikëqyrjen policore, llogaridhënien 
dhe sundimin e ligjit. Ceremonia theksoi mbështetjen e vazhdueshme të SHBA përmes 
dhurimit të pajisjeve teknike, softuerit dhe bazës së të dhënave për të rritur efikasitetin e 
agjencisë në menaxhimin e hetimeve, inspektimeve dhe ankesave publike.  

Dokumentet zyrtare u nënshkruan për të përfunduar transferimin e Sistemit të Menaxhimit të 
Çështjeve të AMP në vlerën 1.2 milion dollarë, duke shënuar një moment historik në 
transparencë dhe llogaridhënie. Drejtori i AMP Sulejmani falenderoi ICITAP dhe INL për 
mbështetjen në raport me hetimet, inspektimet, verifikimin dhe programet e komunikimit me 
publikun për ndërtimin e besimit institucional dhe publik drejt integrimit në BE.

SHBA VLERËSON AMP-NË PËR PROFESIONALIZMIN NË KUADËR 
TË VETTING-UT, HETIMEVE, INSPEKTIMIT DHE NDËRVEPRIMIT 
ME KOMUNITETIN 

Më 24 Tetor 2024, E Ngarkuara me Punë Nancy 
VanHorn vizitoi ambientet e Agjencisë së 
Mbikëqyrjes Policore, ku u takua me Drejtorin e 
Përgjithshëm Florian Sulejmani. Ajo vlerësoi 
angazhimin e Drejtorit të Përgjithshëm dhe AMP-së 
për integritet dhe profesionalizëm në kuadër të 
vetting-ut, hetimeve dhe inspektimeve. Zonja 
VanHorn dhe zoti Sulejmani diskutuan përpjekjet e 
AMP-së për bashkëpunimin me komunitetin, 
aftësitë mbikëqyrëse, njësinë e poligrafit, si dhe 
ndërveprimin me agjenci të tjera shqiptare për të 
rritur llogaridhënien dhe transparencën tek zyrtarët 
e zbatimit të ligjit.  

 
 

Drejtori i Përgjithshëm falënderoi ICITAP-in për përkushtimin e tij në ndërtimin e kapaciteteve 
dhe profesionalizmit brenda AMP-së, si dhe për kontributet në pajisje, IT dhe për ekspertizën 
e Ekipit Këshillimor të AMP-së, i cili është tashmë i integruar në Ministrinë e Brendshme.  

 

 

 

 

 

 

 

 

 

 

 

 

 

 

 

Rreth 20 punonjës të Agjencisë së Mbikëqyrjes Policore 
morën pjesë në një trajnim 8-javor nga instruktorë me 
përvojë ndërkombëtare në fushën e inspektimeve. 
Trajnimi u zhvillua nga Programi ICITAP në Ambasadën 
e SHBA-së në Tiranë me qëllim rritjen e mëtejshme të 
kapaciteteve të Agjencisë. Për 4 javë, punonjësit e 
agjencisë që morën pjesë në këtë trajnim morën njohuri 
teorike mbi organizimin dhe format e ndryshme të 
inspektimeve, ndërsa 4 javë të tjera shërbyen për vënien 
në zbatim të këtyre njohurive në terren.  

Në fjalën hapëse, Atasheu për Asistencën në Çështjet e Zbatimit të Ligjit, përfaqësues i ICITAP 
për Shqipërinë, Richard Deasy tha se ky trajnim është një tjetër gur kilometrik në rrugën e 
Shqipërisë për reformë në drejtësi, pasi një nga treguesit e demokracisë në një shtet modern është 
aftësia dhe gadishmëria për të kërkuar llogari nga punonjësit e zbatimit të ligjit, të cilët nuk e 
zbatojnë atë si duhet. 

Nga ana e tij, Drejtori i Përgjithshëm Florian Sulejmani tha se ky trajnim vjen si një vlerë e 
shtuar në kuadër të reformimit dhe përmirësimit të kapaciteteve profesionale të agjencisë, por 
edhe në funksion të përmbushjes së standardeve të EPAC (Partnerët Europian Kundër 
Korrupsionit), organizatë tek e cila AMP është e anëtarësuar prej vitit 2007. 

DELEGACIONI I AGJENCISË SË MBIKËQYRJES POLICORE MORI 
PJESË NË KONFERENCËN E TRAJNIMIT TË SHOQATËS 
KOMBËTARE TË HETUESVE TË ÇËSHTJEVE TË BRENDSHME PËR 
VITIN 2024, NË WASHINGTON DC 

 

 

 

 

 

 

 

 

 

Një delegacion i Agjencisë së Mbikëqyrjes Policore të Shqipërisë mori pjesë në muajin Shtator 
në konferencën e trajnimit të Shoqatës Kombëtare të Hetuesve të Çështjeve të Brendshme për 
vitin 2024, në Washington DC. Ata iu bashkuan më shumë se 300 profesionistëve të zbatimit 
të ligjit nga e gjithë bota dhe morën pjesë në trajnime mbi marrjen në pyetje dhe intervistimin, 
paragjykimet në ankesat policore, hetimet mbi përdorimin e forcës dhe më shumë. Delegacioni 
gjithashtu vizitoi Qendrën Kombëtare të SHBA-së dhe Muzeun Kombëtar të Zbatimit të Ligjit.  

Delegacioni i Agjencisë së Mbikëqyrjes Policore (AMP) përfundoi udhëtimin e tij në SHBA 
me një vizitë në Departamentin e Drejtësisë të SHBA, në selinë e ICITAP. Drejtori i 
Përgjithshëm i AMP Florian Sulejmani u takua me drejtorin e ICITAP Gregory Ducot dhe 
stafin e lartë për të diskutuar mbi progresin mbresëlënës të Agjencisë dhe ndikimin e saj pozitiv 
në funksion të reformës në drejtësi në Shqipëri. Z. Ducot vlerësoi partneritetin e fortë dhe 
sukseset ndërinstitucionale të AMP-së në rritjen e përgjegjshmërisë policore, si dhe luftën 
kundër korrupsionit. 

DREJTORI I PËRGJITHSHËM, Z. SULEJMANI TAKIM ME SHEFEN 
E ZYRËS SË SIGURISË NË AMBASADËN E SHBA, ZNJ. HAMMOND 

Drejtori i Përgjithshëm i Agjencisë së 
Mbikëqyrjes Policore, z. Sulejmani priti në 
takim Shefen e Zyrës së Sigurisë, në 
Ambasadën e SHBA, znj. Kathryn 
Hammond, e cila shoqërohej nga Atasheu për 
Asistencën në Çështjet e Zbatimit të Ligjit 
dhe njëkohësisht përfaqësues i programit 
ICITAP, z. Richard Deasy dhe Këshilltari i 
Lartë për Llogaridhënien Policore nga 
Programi ICITAP në Ambasadën e SHBA-së 
në Tiranë, z. Rick Bates.

Në fokus të takimit ishte ecuria e aktivitetit të agjencisë, vështirësitë e hasura në trajtimin e 
rasteve madhore, bashkëpunimi i vazhdueshëm me programin ICITAP dhe prioritetet e 
agjencisë në vazhdim. 

“Rezultatet e deritanishme janë më të mirat se çdo vit paraardhës dhe kjo falë punës së 
vazhdueshme për të rritur besimin e qytetarëve dhe sigurisht falë mbështetjes së pakursyer të 
Ministrit të Brendshëm. Gjej rastin të shpreh mirënjohjen ndaj qeverisë së SHBA, e cila 
nëpërmjet programit ICITAP dhe agjencive ligjzbatuese amerikane ka dhënë asistencën e saj 
që në fazat e hershme të përshtatjes së legjislacionit, rritjen e kapaciteteve teknologjike, 
fushatat promovuese për nxitjen e bashkëpunimit me qytetarët dhe trajnimet profesionale të 
stafit” , u shpreh Sulejmani. 

Në fjalën e saj, znj. Hammond përgëzoi 
Drejtorin e Përgjithshëm për frymën 
bashkëpunuese ndaj partnerëve amerikanë dhe 
përqafimit të metodave moderne të lidershipit, 
duke theksuar se rezultatet e arritura në 
funksion të përmbushjes së misionit për 
mbikëqyrjen civile, trajtimin e shkeljeve të 
ligjit dhe lufta kundër korrupsionit janë një 
hap shumë i rëndësishëm për Shqipërinë në 
kuadër të integrimit në BE. Në përfundim të 
takimit, Z. Sulejmani garantoi një angazhim 
edhe më të madh në funksion të kthimit të 
agjencisë në një institucion civil dhe tërësisht 
të hapur për qytetarët. 

AMP FORCON BASHKËPUNIMIN ME PARTNERËT EUROPIANË PËR 
RRITJEN E STANDARDEVE TË MBIKËQYRJES POLICORE  

Drejtori i Përgjithshëm i AMP-së, Z. Sulejmani dhe 
përfaqësues të institucionit morën pjesë në konferencën e 
Europol-it me temë “Të drejtat themelore në zemër të 
policimit”, zhvilluar në datat 21–22 Shkurt në Hagë. Mbi 
130 pjesëmarrës nga 25 vende anëtare të BE-së dhe 11 
vende jo anëtare diskutuan dhe ndanë përvojat mbi 
respektimin e të drejtave themelore në polici e gjetjen e 
praktikave bashkëpunuese për të ruajtur besimin midis 
forcave policore dhe komuniteteve që iu shërbejnë.

Në kuadër të kësaj konference, z. Sulejmani zhvilloi edhe një takim zyrtar me Drejtorin e Departamentit 
të Krimit Ekonomik dhe Financiar Europian, z. Burkhard Mühl, ku i prezantoi rolin e agjencisë në 
funksion të mbikëqyrjes dhe rezultatet e arritura në këtë drejtim. 

Gjatë takimit fokusi u vendos te krijimi i urave të bashkëpunimit mes Agjencisë së Mbikëqyrjes Policore 
dhe Europolit për shkëmbimin e informacioneve, veçanërisht të dhënave të siguruara nga përdorimi i 
aplikacioneve të enkriptuara Sky ECC dhe EnchroChat, ku përfshihen punonjës të strukturave që 
agjencia mbikëqyr.

Drejtori i Përgjithshëm i AMP-së vizitoi panairin “Intelligence Support Systems World Europe”, i cili 
u zhvillua në datat 4-6 Qershor në Pragë. Ky është eventi më i madh në botën e analistëve rajonalë të 
zbatimit të ligjit, sigurisë publike, luftës kundër trafikut të drogës, pastrimit kibernetik të parave, 
trafikimit të qenieve njerëzore, terrorizmit dhe aktiviteteve të tjera kriminale të kryera në rrjetin e sotëm 
të telekomunikacionit. Kjo vizitë u krye në kuadër të bashkëpunimit të projektit EU4LEA me AMP-në 
dhe në zbatim të Komponentit 1 “Rritja e kapaciteteve operacionale të SPAK, PSH, PP në hetimin dhe 
ndjekjen penale të krimit të organizuar, trafiqeve të paligjshme, korrupsionit të nivelit të lartë dhe krimit 
mjedisor” 

Gjithashtu, me ftesë të Drejtorit të Përgjithshëm të 
Inspektoratit të Përgjithshëm të Forcave të Sigurisë, Drejtori i 
Përgjithshëm Florian Sulejmani zhvilloi një takim me 
homologun, Grig. Gen. Vit Hendrych.

Gjatë këtij takimi, z. Sulejmani vlerësoi gadishmërinë për 
bashkëpunimin në funksion të rritjes së kapaciteteve 
profesionale dhe shkëmbimit të eksperiencave midis dy 
institucioneve, ndërsa e ftoi z. Hendrych të vizitonte AMP-në. 

Nga ana e tij, z. Hendrych vlerësoi punën e deritanishme të 
agjencisë, ndërsa theksoi nevojën për rritjen e bashkëpunimit 
mes institucioneve duke shkëmbyer eksperiencat në fushën e 
inspektimeve apo hetimeve proaktive, duke ofruar ndihmën e 
tij për të vënë në dispozicion metodologji dhe mjete të veçanta 
në kuadër të hetimeve me metoda speciale. 

MBIKËQYRJA PËRMES HETIMEVE PROAKTIVE DHE HETIMEVE 
PROCEDURALE PENALE 
 
Veprimtaria hetimore ka qenë dhe mbetet një nga shtyllat kryesore të veprimtarisë së Agjencisë 
së Mbikëqyrjes Policore. Për vitin 2024 është synuar rritja e eficencës së hetimeve proaktive 
në funksion të goditjes së paligjshmërisë në radhët e punonjësve të strukturave, kryesisht të 
Policisë së Shtetit, duke synuar nivelet e larta, të mesme dhe nivelet e para drejtuese të 
menaxhimit policor, jo vetëm ato në nivelet zbatuese/operacionale. Gjithashtu, fokusi është 
vënë në strukturat me risk të lartë korrupsioni, si; kufiri, policia rrugore, hetimi i krimit, 
shërbimet ndaj të tretëve, etj.   
 
Treguesit e performancës së veprimtarisë hetimore procedurale janë mjaft pozitive (rritje me 
40 % të numrit të hetimeve proaktive), falë vullnetit dhe përkushtimit të drejtuesve të agjencisë, 
me një qasje drejt ligjshmërisë, përgjegjshmërisë, llogaridhënies dhe transparencës nga njëra 
anë, por dhe mbështetjes dhe motivimit të punonjësve në përmbushjen e detyrave funksionale 
nga ana tjetër.  

Bashkëpunimi i ngushtë me prokurorët, qofshin këta 
të Prokurorisë së Posaçme (SPAK), apo dhe të 
Prokurorive të Juridiksionit të Përgjithshëm, për 
çështjet penale të referuara nga OPGJ-të e agjencisë, 
në ndjekjen dhe kryerjen në kohë dhe cilësi të 
detyrave të deleguara, ka qenë një vlerë e shtuar, në 
përpjekjet për të arritur dokumentimin ligjor dhe 
goditjen e veprimtarisë së kundërligjshme të kryer 
nga punonjës policie apo të strukturave mbikëqyrëse. 
Në mënyrë të detajuar treguesit e veprimtarisë 
procedurale penale gjatë vitit 2024 janë si vijon: 

 

 

 

 

 

 

 

Krahas referimeve nga strukturat e hetimit, në cilësinë dhe përmbushjen e atributeve të Oficerit 
të Policisë Gjyqësore, janë kryer me iniciativë ndalimet/arrestimet në kushtet e flagrancës si 
dhe janë ekzekutuar Vendimet e Gjykatave për masat e sigurisë të karakterit ndalues dhe 
shtrëngues, në total 165 masa ndaj 138 punonjësve të strukturave e 27 shtetasve, konkretisht; 

 

307 referime
penale 463 subjekte

- 1 punonjës policie i rolit të mesëm drejtues, 

- 112 punonjës policie të rolit të parë drejtues, 

- 340 punonjës policie të rolit zbatues, 

- 2 punonjës civil (administrativë), 

- 6 efektivë të Gardës, 

- 2 PMNZSH

- 44 shtetas. 

Të dhënat mbi numrin e punonjësve të strukturave të arrestuar/ndaluar e me masa sigurie me 
vendim gjykate, evidentojnë orientimin e veprimtarisë hetimore gjithnjë e më shumë në nivelet 
e larta të menaxhimit policor, duke zbuluar, dokumentuar me prova ligjore & goditur 
veprimtarinë e kundërligjshme të kryer nga ana e tyre, siç janë rasti i 1 drejtuesi të rolit 
madhor, 2 drejtues të rolit të mesëm dhe 34 drejtues të rolit të parë drejtues, të gjithë në 
funksionet drejtor drejtorie e shefa sektorësh/seksionesh në strukturat qendrore & vendore të 
Policisë së Shtetit.  

Arrestuar/ndaluar në flagrancë 48 persona, nga të cilët:

• 8 punonjës policie të rolit të parë drejtues
• 20 punonjës policie të rolit zbatues 
• 3 efektivë të Gardës
• 1 efektiv i MNZSH-së
• 16 shtetas

Masa e sigurimit personal “arrest në burg” caktuar për 21 persona nga të 
cilët:

• 3 punonjës policie të rolit të parë drejtues
• 11 punonjës policie të rolit zbatues
• 7 shtetas

Masa e sigurimit personal “pezullimi i ushtrimit të një detyre apo shërbimi 
publik” caktuar për 64 persona, nga të cilët:

• 1 punonjës policie i rolit madhor 
• 2 punonjës policie të rolit të parë drejtues
• 11 punonjës policie të rolit zbatues
• 1 shtetas 

Masa e sigurimit personal “arrest në shtëpi” caktuar për 15 persona nga të 
cilët:

• 2 punonjës policie të rolit të mesëm drejtues
• 16 punonjës policie të rolit të parë drejtues 
• 45 punonjës policie të rolit zbatues
• 1 punonjës civil

Masa e sigurimit personal “detyrimi për t’u paraqitur në policinë gjyqësore”
caktuar për 17 persona nga të cilët:

• 5 punonjës policie të rolit të parë drejtues
• 9 punonjës policie të rolit zbatues
• 3 shtetas

 Tregues krahasimor për vitet 2020, 2021, 2022, 2023, 2024 
 
Të dhënat tregojnë se krahasuar me vitet 
e mëparshme, ato janë në nivelin më të 
lartë në më shumë se 10 vitet e fundit të 
veprimtarisë procedurale penale të 
agjencisë. Kështu, kemi një rritje prej 
23% të numrit të referimeve penale, 35% 
të numrit të punonjësve të referuar dhe 
33% të numrit të personave të arrestuar 
dhe masa sigurie me vendim gjykate. 

 

 

 

 

 

 

 

 

 

 

 

 

 

 

 

 

 

 

 

214 224
245 249

307

2020 2021 2022 2023 2024

Nr. referimesh

 

317 329 357 342

463

2020 2021 2022 2023 2024

Nr. punonjësish të referuar 

Fenomenet e paligjshmërisë/problematikat e evidentuara 
 

Nisur nga tërësia e të dhënave të siguruara nga burime të ndryshme të ligjshme evidentohen 
qartësisht disa prej fenomeneve/problematikave më tipike që bashkëjetojnë krahas gjithë punës 
pozitive që kryejnë strukturat e policisë në përmbushjen e detyrës dhe misionit ligjor të saj.  
 

Konkretisht, “Shpërdorimi i detyrës” vazhdon të jetë forma më klasike e paligjshmërive, e 
kryer si formë e vetme apo e gërshetuar me shkelje të tjera ligjore dhe konsumohet në rastet e 
mosaplikimit të autorizimeve e kompetencave ligjore sipas çdo funksioni dhe strukture.  
 

Në rastin e “Korrupsionit aktiv ose pasiv”, funksionet e policisë shpërdorojnë detyrën duke 
kryer ose mos kryer një veprim të caktuar, mbas të cilit përfitojnë të dyja palët. 
 

Konkretisht të shprehura në %, rezulton: 
 
 
 
 
 
 
 

 

74

99

139

124

165

2020

2021

2022

2023

2024

Nr. personash të arrestuar/masa sigurie 

 

    

 
 

Shpërdorim detyre & korrupsion pasiv 37% e totalit të referimeve penale

Shpërdorim detyre & favorizim të paligjshmërisë 20% e totalit të referimeve penale

Kryerje e veprimeve arbitrare 16% e totalit të referimeve penale

Dëmtime me dashje, dhunë në familje, etj, 14% e totalit të referimeve penale

Shkelje e rregullave të qarkullimit rrugor 13% e totalit të referimeve penale

MBIKËQYRJA NËPËRMJET HETIMIT ADMINISTRATIV TË 
ANKESAVE & INSPEKTIMIT 
 
Hetimi administrativ i Ankesave dhe kryerja e Inspektimeve zë një fushë të gjerë të kontrollit 
të strukturave policore që nga ajo e infrastrukturës ligjore, menaxhimit strukturor, funksional, 
organizativ, të burimeve njerëzore dhe logjistike e deri tek lidershipi, etika, sjellja individuale 
dhe kolektive e policisë.  
 
Forcimi dhe rritja e cilësisë së trajtimit të ankesave dhe inspektimit nuk qëndron tek numri i 
ankesave të trajtuara e inspektimeve të kryera, më shumë apo më pak, por tek 
problematikat/tematika për të cilën shqyrtohen ankesat dhe kryhen inspektimet si dhe të cilësia 
e gjetjeve/konkluzioneve dhe rekomandimeve që ju jepen strukturave objekt inspektimi.  

 

Për 283 punonjës policie nga të cilët 1 punonjës policie i nivelit të mesëm drejtues, 77 
punonjës policie të nivelit të parë drejtues dhe 205 punonjës policie të nivelit zbatues është 
rekomanduar fillimi i hetimit disiplinor për “shkelje të rënda” pranë Komisionit të Hetimit 
Disiplinor të Agjencisë dhe për “shkeljet e lehta” pranë Drejtorisë së Standardeve Profesionale 
të Policisë së Shtetit. 
 

 

1704 ankesa 
• Ankesat e marra nga qytetarët drejtpërsëdrejti 

3334 telefonata
• Linja e gjelbër 080 90 90 

29 inspektime
• Inspektime të planifikuara 

34 inspektime
• Inspektime të paplanifikuara 

131

88

44

12

6

2

Qarkullimi rrugor

Rendi dhe Siguria Publike

Hetimi i krimit

Kufiri dhe migracioni

Struktura e posaçme "Shqiponja"

Garda e Republikës

Nr. punonjësve sipas shërbimeve të policisë

Të ndarë sipas shërbimeve të policisë, punonjësit për të cilët është rekomanduar fillimi i hetimit 
disiplinor, i përkasin: 

 

 

 

 

 
 

Në të gjitha raste e tjera veprimet e punonjësve të policisë kanë qenë në përputhje me 
Procedurat Standarde të Punës.  

Ka rritje të ankesave që qytetarët kanë depozituar 
përmes portave të komunikimit që agjencia ka vënë në 
dispozicion, si; Zyra e Ankesave, linja jeshile 
08009090, posta elektronike zyrtare, formulari on-line i 
ankesave, rrjete sociale, media e shkruar & elektronike, 
kutive postare, Whatsapp. etj. Janë marrë gjithsej 1704 
ankesa, krahasuar kjo me vitin 2023 kur janë 
administruar 1522 ankesa, konstatohet se ka një rritje 
me 12 %. 

Janë kryer 63 inspektime me një rritje prej 23 %, 
krahasuar kjo me vitin 2023 kur janë kryer 51 
inspektime. Inspektimet e planifikuara në fillim të vitit 
u rritën 7 herë (29 kundrejt 4 inspektimeve) mbi bazën 
e analizës së riskut për strukturat me risk më të lartë 
korrupsioni apo veprimeve të tjera të kundërligjshme, 
njëkohësisht dhe për të kontrolluar dhe mbikëqyrur 
realizimin e rekomandimeve të lëna në inspektimet e 
kryera në vitet apo periudhat e mëparshme.  

Numri i punonjësve të policisë, për të cilët në përfundim 
të hetimit administrativ janë rekomanduar për fillimin e 
hetimit disiplinor për “Shkelje të rënda” pranë 
Komisionit të Hetimit Disiplinor dhe për “Shkelje të 
lehta”, në Drejtorinë e Standardeve Profesionale të 
Policisë së Shtetit është rritur në 283 punonjës policie 
kundrejt 177 punonjësve për të njëjtën periudhe të vitit 
të kaluar, me një rritje prej 60 %.  

 

1704

1522

2024 2023

Ankesa

 

63
51

2024 2023

Inspektime

 

283

177

2024 2023

Rekomanduar për fillim 
hetimi disiplinor

 

 

46% të totalit • 131 punonjës të strukturave të policisë rrugore
31% të totalit • 88 punonjës të strukturave të rendit dhe sigurisë publike
16% të totalit • 44 punonjës të strukturave të hetimit të krimit

4% të totalit • 12 punonjës të strukturave të kufirit & migracionit
2% të totalit • 6 punonjës të strukturës së posaçme “Shqiponja”
1% të totalit • 2 punonjës i strukturave të Gardës së Republikës

MBIKËQYRJA NËPËRMJET VLERËSIMIT KALIMTAR/PERIODIK E 
VEPRIMTARISË VERIFIKUESE PËR PAJISJEN ME CSP 

Trupat vlerësuese të agjencisë kanë kryer procesin e 
hetimit administrativ për vlerësimin kalimtar në të tre 
komponentët “figura, pasuria dhe profesionalizmi” 
për 72 subjektet e listave të dy shorteve të hedhura 
gjatë vitit 2023. Për vitin 2024 janë zhvilluar 62 
seanca për 62 subjekte. Në përfundim të seancave, 
trupat e vlerësimit kanë dhënë 46 vendime për 
“konfirmimin në detyrë” të subjekteve të vlerësimit, 
1 vendim për “përjashtim nga detyra” të subjektit të 
vlerësimit, 14 vendime për “ndërprerje e procesit të 
vlerësimit kalimtar” pasi “pozicioni i punës është 
jashtë fushës së ushtrimit” dhe 1 vendim për 
“pezullim të procesit të vlerësimit”.  

 
Agjencia si një nga tre Autoritetet Verifikuese në vend, ka organizuar & ndjekur punën për 
kryerjen e verifikimeve të kushtit të sigurisë në kuadër të:  
o aplikimit të personave për Certifikatë të Sigurimit të Personelit,  
o procesit të rivlerësimit të gjyqtarëve/prokurorëve sipas ligjit 84/2016  
o procesit të vlerësimit të punonjësve të strukturave sipas ligjit 12/2018, i ndryshuar 
o procesit të verifikimit të kandidatëve për strukturat e reja të drejtësisë, sipas ligjit 96/2016. 
 

Në total janë trajtuar 11466 praktika për 5831 aplikantë, nga të cilët 2321 punonjës të 
strukturave të cilët kanë aplikuar për t’u pajisur me “CSP”.  
 

AKSIK ka njoftuar për vendimmarrjen e saj, për 55 punonjës, ku: 
  “heqjen e CSP” për 8 punonjës, nga të cilët: 
� 4 punonjës policie të rolit të parë drejtues 
� 2 punonjës policie të rolit zbatues 
� 2 punonjës të AMP 
 “refuzim për pajisje me CSP” për 25 

punonjës policie, nga të cilët: 
� 1 punonjës policie i rolit të mesëm drejtues 
� 15 punonjës policie të rolit të parë drejtues 
� 8 punonjës policie të rolit zbatues  
� 1 punonjës administrative (civil) 
 “pezullimin e përkohshëm të CSP” për 14 

punonjës policie, nga të cilët: 
� 1 punonjës policie i rolit të mesëm drejtues 
� 6 punonjës policie të rolit të parë drejtues 
� 7 punonjës policie të rolit zbatues 

MENAXHIMI I SHËRBIMEVE MBËSHTETËSE E PERFORMANCA 
FINANCIARE 
 

Veprimtaria e shërbimeve mbështetëse është një nga shtyllat kryesore të Agjencisë së 
Mbikëqyrjes Policore, e cila përmes makanizmave të burimeve njerëzore e performancës 
financiare, ka për detyrë të sigurojë të gjitha kapacitetet e mjaftueshme që i nevojiten 
strukturave për kryerjen me eficencë dhe efikasitet të detyrave funksionale në zbatim të ligjit. 
Në këtë kontekst, gjatë vitit 2024, buxheti i planifikuar është realizuar në masën 97%; 
                                         

Nr. Art. Emërtimi Plani Realizimi Diferenca Real. 
në % 

1. 600 Paga & shpenz. personeli 212,794,000 209,339,356 3,454,644 98% 
2. 601 Sig.shoqërore&shëndetësore 34,337,000 33,557,343 779,657 98% 
3. 602 Mallra e shërbime 48,000,000 44,546,332 3,453,668 93% 

4. 606 Transf. buxhetet familjare 10,114,000 10,110,400 3,600 100% 

 
5. 

 
230 

Shpenzime për rritjen e 
aktiveve të patrupëzuara 

2,601,000 2,434,800 166,200 94% 

6. 231 Shpenzime për rritjen e 
aktiveve të trupëzuara 

16,350,000 15,518,851 831,149 95% 

TOTALI 324,196,000 315,507,082 8,688,918 97% 
 
Në zbatim të kritereve të përcaktuara në ligjin 
organik dhe Rregulloren e Personelit të 
agjencisë janë zhvilluar 8 konkurrime për 63 
vende vakante me 109 aplikantë dhe 44 
kandidatë fitues.  
 

Gjithashtu, ka vijuar puna për forcimin e 
kapaciteteve të brendshme të agjencisë 
nëpërmjet trajnimit bazë për punonjësit e rinj si 
dhe trajnimit të vazhdueshëm dhe të avancuar 
për personelin ekzistues, në bashkëpunim me 
partnerët tanë brenda dhe jashtë vendit si; 
ICITAP Albania, EU4LEA, ekspertët e ROS1, 
DHSLA2, Akademia e Sigurisë, etj.  
 

Gjatë këtyre trajnimeve, seminareve dhe Workshop-eve kanë marrë pjesë rreth 80 punonjës të 
agjencisë, ndër ta Drejtori i Përgjithshëm, Drejtorë Drejtorie e Shefa Sektorësh, si dhe punonjës 
të rinj e të vjetër, pjesë e strukturave inspektuese, trajtimit të ankesave, hetimit, analizës, 
strukturave të posaçme operacionale, etj.  
 

                                                           
1 Grupit Special Operativ të Karabinierisë Italiane, kryesisht të strukturave Mjeteve të Posaçme të Hetimit. 
2 Departamenti Amerikan i Akademisë së Udhëheqjes së Sigurisë Kombëtare.  

RRITJA E TRANSPARENCËS NË FUNKSION TË FORCIMIT TË 
MARRËDHËNIEVE ME PUBLIKUN 
 

Gjatë vitit 2024, Agjencia e Mbikëqyrjes Policore ka zhvilluar një sërë takimesh me nxënës, 
studentë dhe qytetarë, në zbatim të fushatës promovuese të parashikuar në Planin Strategjik të 
Marrëdhënieve me Publikun. 
 
Përfaqësues të AMP, të shoqëruar nga përfaqësues të programit ICITAP nga Departamenti i 
Drejtësisë në SHBA informuan studentët mbi misionin e AMP-së, objektin e veprimtarisë si 
edhe mënyrat e kontaktit. Aktivitetet u pasqyruan në faqen zyrtare www.amp.gov.al, si edhe 
në faqet zyrtare të Agjencisë në rrjete sociale Facebook, Instagram, Twitter dhe Linkedin. 

Në funksion të kësaj fushate promovuese, janë organizuar takime me nxënës të maturës në 22 
shkolla të mesme të shpërndara në 20 qytete të ndryshme të vendit. Takime të tjera janë 
zhvilluar edhe me studentë të 11 Fakulteteve të ndryshme në 5 Universitete në gjithë vendin. 
Grupi i punës për implementimin e fushatës promovuese ka vizituar gjithashtu edhe 9 pika të 
kalimit kufitar me më shumë fluks udhëtarësh, ku janë takuar me qytetarë të ndryshëm dhe me 
të cilët kanë shkëmbyer informacione të ndryshme në lidhje me punën e Agjencisë, por duke 
marrë edhe shqetësimet dhe vërrejtjet e tyre mbi përmirësimin e shërbimit policor. 

Në harkun kohor Dhjetor 2023-Dhjetor 2024 janë zhvilluar 37 takime dhe në total janë 
shpërndarë rreth 3000 fletëpalosje, 1000 kartvizita dhe 350 kopje të Revistës “Mbikëqyrja 
Policore”. 

 
 
 
 
 
 
 
 
 
 
 
 
 
Aktualisht, në funksion të rritjes dhe forcimit të marrëdhënieve dhe besimit të publikut, vijon 
puna për përmbylljen e procesit të marrjes në dorëzim të një sistemi raportimi (Aplikacion) ku 
çdo qytetar mund ta instalojë në telefonin e tij këtë aplikacion dhe të dërgojë ankesën në kohë 
reale ndaj subjekteve që mbikëqyren dhe kontrollohen nga agjencia. Në këtë mënyrë, Agjencia 
synon të jetë sa më pranë qytetarëve në zgjidhjen e problematikave të ndryshme që mund të 
kenë, kryesisht me punonjës policie, e jo vetëm, në një kohë sa më të shpejtë, me efikasitet dhe 
efiçencë. 

PRIORITETET/OBJEKTIVAT VJETORE TË AGJENCISË 

 

 

 

 

 

Agjencia ka parashikuar të përmbushë, këto prioritete dhe objektiva, në përputhje e zbatim të 
prioriteteve të qeverisë shqiptare & Ministrit të Brendshëm në fushën e sigurisë, zbatimit të 
ligjit & të mbikëqyrjes së jashtme policore; të rekomandimeve në Raport Progresin e 
Komisionit Evropian për Shqipërinë; si dhe të rekomandimeve e sugjerimeve të partnereve tanë 
më të ngushtë ICITAP Albania e EU4LEA, e konkretisht: 
 

1. Agjencia do të vazhdojë të angazhohet në aplikimin me cilësi e efikasitet të metodikave 
bashkëkohore të karakterit parandaluese, si; Inspektimi i performancës, Vettingu 
(vijimi i Vlerësimit Kalimtar & fillimin e Vlerësimit Periodik), Trajtimi i ankesave, 
CSP, Hetimi administrativ apo & Veprimtaria inteligjente, pa ulur cilësinë e 
veprimtarisë Hetimore Proceduriale. 

 
2. Forcimi dhe rritja e bashkëpunimit kryesisht me Prokurorinë e Posaçme (SPAK), 

Prokuroritë e Shkallës së Parë, Policinë e Shtetit, SHISH, AISM, AKSIK, etj do të jetë 
prioritet i punës sonë.  

3. Forcimi i kapaciteteve të brendshme të agjencisë, nëpërmjet përmirësimit dhe rritjes në 
sasi e cilësi të infrastrukturës logjistike, teknike, sisteme e programe të teknologjisë 
bashkëkohore, nga njëra anë dhe trajnimit të vazhduar dhe të avancuar të personelit nga 
ana tjetër.  

4. Vijimit të konsolidimit të bashkëpunimit rajonal si pjesë e “Forumit Rajonale të 
Organizmave të Kontrollit dhe Mbikëqyrjes Policore” të vendeve të Malit të Zi, 
Kosovës, Maqedonisë së Veriut dhe Shqipërisë. 

5. Përmbushja e detyrimeve të agjencisë që rrjedhin nga Strategjitë Ndërsektorialë dhe 
Planet Konkrete të Veprimit e angazhimit të vazhdueshëm në Grupet Ndërinstitucionale 
të Punës për ndjekjen dhe përmbushjen e detyrimeve që rrjedhin nga rekomandimet e 
lëna nga BE për institucionet shqiptare, në kuadër të aderimit të Shqipërisë në BE-në. 

6. Rritja e besimit dhe bashkëpunimit me qytetarët do të vazhdojë të jetë busulla jonë 
orientuese për një shoqëri më të sigurt dhe të qetë falë punës dhe përkushtimit të 
punonjësve të ndershëm dhe profesionistë ligjit. 

 
 



 

 

 
 

 

HARTA E DREJTORIVE RAJONALE TË AMP   

 
Drejtoria Rajonale AMP Tiranë 
Zyrat e Drejtorisë Rajonale të AMP Tiranë ndodhen 
në ambientet e Drejtorisë Vendore të Policisë Tiranë. 
Adresa: Rr. Sami Frashëri Nr.5, Tiranë 
 
Drejtoria Rajonale AMP Durrës 
Zyrat e Drejtorisë Rajonale të AMP Durrës ndodhen 
në ambientet e DVP Durrës. 
Adresa: Rr. Aleksandër Goga, Durrës 
 
Drejtoria Rajonale AMP Shkodër - Lezhë 
Zyrat e Drejtorisë Rajonale të AMP Shkodër ndodhen 
në ambientet e DVP Shkodër. 
Adresa: Rr. Lëvizja e Postribës, Shkodër 
Për ankesat kontaktoni 0800 90 90 
Zyrat e AMP në Lezhë 
Zyrat e AMP Lezhë ndodhen në ambientet e DVP 
Lezhë. 
Adresa: Rr. Luigj Gurakuqi, Lezhë 4501 

Drejtoria Rajonale AMP Kukës - Dibër 
Zyrat e Drejtorisë Rajonale të AMP Kukës ndodhen 
në ambientet e DVP Kukës. 
Adresa: Lagjia Nr.6, Rr. "Sul Elezi", Kukës 
Për ankesat kontaktoni 0800 90 90 
Zyrat e AMP në Dibër 
Zyrat e AMP Dibër ndodhen në ambientet e DVP 
Dibër. 
Adresa: Lagjia "Gjokë Doçi", Rr. Iljaz Pashë Dibra, 
Peshkopi 
 
Drejtoria Rajonale AMP Fier - Berat 
Zyrat e Drejtorisë Rajonale të AMP Fier ndodhen në 
ambientet e DVP Fier. 
Adresa: Rr. Koco Plaku, Fier 
Për ankesat kontaktoni 0800 90 90 
Zyrat e AMP në Berat 
Zyrat e AMP Berat ndodhen në ambientet e DVP 
Berat. 
Adresa: Blv. “Republika”, Berat 
 
Drejtoria Rajonale AMP Elbasan - Korçë 
Zyrat e Drejtorisë Rajonale të AMP Elbasan ndodhen 
në ambientet e DVP Elbasan. 
Adresa: Rr. Koço Brisku, Elbasan 
Për ankesat kontaktoni 0800 90 90 
Zyrat e AMP në Korçë 
Zyrat e AMP Korçë ndodhen në ambientet e DVP 
Korçë. 
Adresa: Lagjia Nr.1, Blv. “Republika”, Korçë 
 
Drejtoria Rajonale AMP Vlorë - Gjirokastër 
Zyrat e Drejtorisë Rajonale të AMP Vlorë ndodhen 
në ambientet e DVP Vlorë. 
Adresa: Lagjia “Kushtrimi”, Rr. Janaq Kilica 
Për ankesat kontaktoni 0800 90 90 
Zyrat e AMP në Gjirokastër 
Zyrat e AMP Gjirokastër ndodhen në ambientet e 
DVP Gjirokastër. 
Adresa: Lagjia “18 Shtatori” 
 
Për ankesat kontaktoni 0800 90 90.  



MËNYRAT E KOMUNIKIMIT ME QYTETARËT 

Linja e Gjelbër:

0800 90 90 (pa pagesë) Ankesa me Whatsapp

0694151511

ankesa@amp.gov.al
Posta elektronike:

Ankesa me Whatsapp: 0694 151511
Posta zyrtae: Rruga “Asim Vokshi”, Nr. 19/1, Tiranë

Zyra e Ankesave në Drejtorinë e Përgjithshme të AMP
Zyrat e Drejtorive Rajonale të AMP pranë Drejtorive Vendore të Policisë në Qarqe
Faqja zyrtare në Internet e AMP www.amp.gov.al
Faqet në rrjetet sociale: AMP në Facebook, Instagram, Twitter dhe Linkedin

Për denoncime në kuadër të Vettingut në Polici: denonco@amp.gov.al*

*
*
*
*
*
*

Denonco paligjshmërinë nga punonjës të :

Policisë së shtetit 
Gardës së Republikës

Shërbimit Zjarrëfikës ( PMNZSH )


